
Poštovani/a, 

 

Vijeće stranih investitora (Foreign Investors Council) u saradnji sa Vanjskotrgovinskom 

komorom Bosne i Hercegovine (VTK BiH) organizuje webinar na temu „E-trgovina u 

Bosni i Hercegovini: kreiranje online prodavnice (web shopova), prednosti, 

nedostaci, modeli i načini plaćanja u online trgovini’’.  

 

Webinar će se održati putem Zoom online platforme/aplikacije, dana 26.10.2021. 

godine u terminu od 10:00h do 12:00 sati, a učešće na istom je besplatno za polaznike 

koji izvrše prijavu popunjavanjem online prijavnog obrasca, klikom na ovaj link.   

 

Globalizacija i razvoj informacijske tehnologije doveli su do sve veće upotrebe interneta u 

svim granama djelatnosti pa tako i u trgovini. Kompanije nastoje u što većoj mjeri i na 

najbolji način ponuditi upravo ono što kupci traže, te zadovoljiti njihova očekivanja, 

potrebe i želje. Uslijed usporavanja ekonomske aktivnosti izazvane pandemijom COVID-

19, ovaj vid poslovanja je doveo do ubrzane digitalne transformacije mnogih privrednih 

subjekata, te postao izuzetno značajan alat za opstanak na tržištu za mnoge kompanije u 

toku krize. Online trgovina definitivno je prekretnica u načinu djelovanja kompanija – 

danas je ta vrsta kupovine standard koji očekuje gotovo svaki kupac, a u budućnosti će 

doživjeti još mnogo promjena koje će omogućiti jednostavniju i lakšu kupovinu i prodaju 

putem interneta.  

 

Cilj nam je da unaprijedimo znanje u oblasti online trgovine sa različitih aspekata, te da 

učesnici međusobno razmjene iskustva u ovoj vrlo aktuelnoj oblasti u trenutku kada se 

suočavamo sa velikim izazovima. Ideja je da se na jednom mjestu nađu kreatori web 

prodavnica, eventualno budući korisnici, kao i da vidimo koje su prednosti i mane koje sa 

sobom nosi takav vid kupovine odnosno plaćanja. Učesnici webinara će takođe imati 

priliku da se upoznaju sa mogućnostima otvaranja online trgovina (web shop) na tržištu 

EU.  

 

U toku webinara polaznicima će biti predstavljene slijedeće teme: 

• Uvod u online trgovinu – prednosti i nedostaci iz ugla kupaca i kompanija  

• Kreiranje online prodavnica 

• Proces uspostavljanja elektronskog plaćanja – izazovi i perspektive 

• Mogućnosti otvaranja online prodavnica za domaće kompanije koje žele izaći na 

tržište EU 

• Status i potencijali tržišta online trgovine u BiH 

https://docs.google.com/forms/d/e/1FAIpQLSe4ioemmavgY58XAXKcRvbxdeoPXIMg-CLQJEipq-xmtT1j2g/viewform?usp=sf_link



